
09.03 MARELLA

Uffants zuppads – lura ed ussa

L’onn 1970 en Svizra: bainstanza, econo-
mia prosperaivla e 0% dischoccupaziun.
Dad ina vart. Da tschella vart: uffants
zuppads en abitaziuns, mansardas e
stgaffas. Uffants da stagiunaris n’avevan
betg il dretg desser en Svizra cun lur ge-
niturs. Perquai han millis d’uffants patì
ina vita clandestina cun blers scumonds,
temas ed abandun en Svizra. In dad els è
stà Egidio Stigliano, figl d’immigrants ta-
lians. El ha stuì sa zuppar durant 2 onns
ad Altstätten (SG). El n’era però betg
zuppà en ina stanza, ha dentant passentà
ses dis sulet en il guaud davos chasa. Cun
60 onns sa regorda el en la «Marella» da
sia uffanza cun bleras renunzias. Datti
ozendi anc adina uffants zuppads? Segir,
ha ditg Marianne Kilchenmann, dal post
da cussegliaziunper sans papiers aBerna.
Tge ch’èn ils problems actuals e tgi ch’èn
ils pertutgads raquinta el en questa «Ma-
rella».

